
SPIN KORXONALAR -
TEXNOLOGIYALARNI
TIJORATLASHTIRISHDA
MUHIM TUZILMA SIFATIDA

/ O‘rinov Dilshodjon Axmadjonovich
Farg‘ona davlat universiteti, katta o‘gituvchi

Annotatsiya: Ushbu magolada innovatsiyalarni amaliyotga joriy etish, uning O‘zbekistondagi huquqiy asoslari va qis-
gacha tahlili, oliy ta’lim muassasalarida ilmiy-texnik ishlanmalarni amaliyotga joriy etishning keng targalgan shakllaridan
bo‘lgan spin korxonalar va ularning o‘ziga xos ayrim jihatlari haqgida fikrlar yuritilgan.

Kalit so‘zlar: ilmiy-texnik ishlanma, texnologiya, innovatsiya, tijoratlashtirish, innovatsion infratuzilma, “spin-off” korxona,
“spin-out” korxona.
Abstract: This article discusses the implementation of innovations, its legal basis and brief analysis in Uzbekistan, spin

enterprises, which are common forms of implementation of scientific and technical developments in higher education
institutions, and some of their unique aspects.

Key words: scientific and technical development, technology, innovation, commercialization, innovative infrastructure,
“spin-off” enterprise, “spin-out” enterprise.

AHHOTauus: B paHHoOW cTaTbe paccMmaTpuBaeTCs BHEAPEHME MHHOBAaLWMW, ero npaBoBas OCHOBA WM KPaTKMN aHanu3 B
Y3bekucraHe, CnnH-NPEANpUATUS, KOTOPblE SBMSIOTCA PacnpoCTpaHEHHON POPMOV BHEOPEHWUS HAyYHO-TEXHUYECKMX
pa3paboToK B BbICLUMX YHEOHbIX 3aBeAEHUAX, U HEKOTOPbIE UX YHUKAaNbHbIE acneKThl.

KnioyeBble crioBa: Hay4YHO-TEXHUYECKOE pa3BUTWE, TEXHOMOrMW, WHHOBALWMW, KOMMepumanusauusi, WHHOBaLWMOHHas
WHPpacTpyKTypa, “‘cnvH-odd” NnpegnpusTune, “cnuH-ayT’ npegnpusTune.

KIRISH

O‘zbekiston igtisodiyotini rivojlantirishning ustuvor yo‘nalishlaridan biri milliy va mintagaviy darajada inno-
vatsion faoliyatni faollashtirishdir.

Muhtaram Prezidentimimz Sh. Mirziyoyev “Mamlakatimizni innovatsion rivojlantirish strategiyasi va mex-
anizmlari, eng avvalo, shu davlatda yaratilgan intellektual va ilmiy-texnikaviy salohiyatdan ganchalik samarali
foydalanish bilan chambarchas bog'liq’ligi, “endigi vazifa — nafaqat ilmiy tadgiqotlar va ishlanmalarni moliyaviy
go'llab-quvvatlash, balki ularning natijalarini amaliyotga tatbiq etishga qaratilgan samarali mexanizmlarni yarat-
ishdan iborat’ligini alohida ta’kidlab o‘tdilar’.

Hududlarda xofjalik yurituvchi subyektlarning innovatsion faolligini kuchaytirish bo'yicha chora-tadbirlarning
ahamiyati innovatsiyalarni davlat igtisodiyotining muvaffagiyati va farovonligi asosi sifatida e’tirof etish bo‘yicha
jahon tendentsiyalari bilan bog'lig. Rivojlangan G‘arb mamlakatlarida innovatsiyalarni yaratish va ommalasht-
irishga katta e’tibor berilmoqda, ilmiy ishlanmalar natijalarini bozorga olib chigish, ya’ni ularni tijoratlashtirish
bo‘yicha katta tajriba to‘plangan.

MAVZUGA OID ADABIYOTLAR SHARHI

Innovatsion faoliyat va innovatsion marketing tushunchalarining asosini “innovatsiya” so'zi tavsiflaydi.
Ta’kidlash kerakki, bu tushunchaga o‘zbek, rus va xorij adabiyotlarida ham ko‘plab ta’riflar berilgan. “Innovat-
sion faoliyat” atamasi negizida, ko'rinib turibdiki, avvalambor, “innovatsiya” so‘zi ushbu so‘z negizining o‘zida
esa, “novatsiya” so'zi yotadi. O'zbek tili lug‘atiga bu so‘zlar xorijiy tillardan kirib kelgan. Chunonchi, inglizcha

“inno-vation”, ruschasiga “innovatsiya” so‘zi lug‘atlarda “novovedeniye”, “novatorstvo” sifatida talqgin etilgan.

Rus tilida berilgan talginga ko‘ra, bu so‘z o‘zbek tiliga “yangilik kiritish”, “yangi usul”, “kiritilgan yangilik” kabi

1 Sh. Mirziyoyev. Yangi O‘zbekiston strategiyasi. — Toshkent. “O‘zbekiston” nashriyoti, 2021. 464 bet.

ma’nolarda tarjima qilingan va izohlangan. O‘zbek tili izohli lug‘atida “Innovatsiya” atamasiga — igtisodiyotda
texnika va texnologiyaning yangi turlarini (avlodlari) joriy etish magsadida sarflangan mablag‘lar tushunchasi
sifatida keltirilgan.?

“Innovatsiya” mohiyatan murakkab, ko‘p girrali masala bo'lib, bu iqtisodchi olimlar yondashuvidagi farqglar
bilan ham izohlanadi. Xorijning igtisodiy adabiyotlarida “innovatsiya” salohiyatli fan-texnik taraqqiyotni yangi
mahsulotlar va texnologiyalar ko‘rinishida ro‘yobga chiqishi sifatida talgin gilinadi.?

Butun jahon igtisodchi olimlari “innovatsiya” atamasiga ta'rif berishda, turlicha yondashuvlarni amalga
oshirishgan. Ular “innovatsiya”ga bir- biridan farqli ravishda innovatsiyalarni yaratish, rivojlanish kabi ta’riflar
bilan boyitganlar. Masalan, birinchi yondashuv tarafdorlaridan biri X. Bernet: “Innovatsiya - yaratiladigan yan-
gilik, har ganday g‘oya, faoliyat yoki moddiy natija” bo‘lishi mumkin degan ma’noda ta’rif bergan bo‘lsa, P. F.
Druker esa “Innovatsiyani biznesning yangi bir turi” deb gayd etgan. Ikkinchi yondashuv olimlari birinchi yon-
dashuv olimlaridan farqli ravishda asosiy e’tiborni ishlab chigarishga qaratishgan. Umuman olganda, jahonning
ko‘zga ko‘ringan igtisodchi olimlari “innovatsiya”ga ta’riflarni turlicha berib, bir-birlarini fikrini to‘ldirib borishgan.
Masalan, Ya. Kuk va P. Mayerslar “Innovatsiya-g‘oyaning paydo bo‘lishidan uning tayyor mahsulotga aylanib,
bozor iste’moliga chiggunga qadar bo‘lgan butun jarayon” deb ta'rif berishgan.*

M. Dodgsonning ta’kidlashicha esa “Innovatsiya - u o‘ziga ilmiy, texnologik, tashkiliy va moliyaviy faoliyatni
mujassam etgan holda tijoratga yangi (yoki takomillashgan) mahsulot, yoki yangi ( yoki takomillashgan) ishlab
chigarish jarayonini yoki yangi (yoki takomillashgan) uskunani taklif etishdir”.®

TADQIQOT METODOLOGIYASI

O‘rganish jarayonida mavzu bo‘yicha statistik ma’lumotlar va nazariyalarni o‘rganishda mantiqiy fikrlash,
ilmiy kuzatish, tizimli yondashuy, statistik usullar qo‘llanildi. Tahlil davomida O‘zbekiston Respublikasi Davlat
statistika qo‘mitasining statistik ma’lumotlaridan foydalanildi.

TAHLIL VA NATIJALAR

Inovatsiyalar mamlakat iqgtisodiyotni rivojlantiruvchi hamda mamlakatda makroiqtisodiy barqgarorlikni
ta’minlovchi asosiy omil hisoblanadi. Shundan kelib chiggan holda bugungi kunda O‘zbekiston igtisodiyotida
inovatsion yutuglar hajmini oshirish eng muhim dolzarb masalalardan biri hisoblanadi. Inovatsion yutuglarning
hajmi oshishi bu yangi korxonalarning qurilishi, mavjudlarining modernizatsiya qilinishi, yangi mahsulot tur-
larining paydo bo‘lishi, raqobatni kuchayishidan dalolat beradi. Shundan kelib chiggan holda inovatsiyaning
mamlakat makroiqtisodiy bargarorlikni ta’minlashda ahamiyati beqgiyosdir.

Xorijiy mamlakatlarda ilmiy ishlanmalarni tijoratlashtirishning asosiy shakli innovatsion kompaniyalarni
tashkil etish hisoblanadi. Yangi yuqori texnologiyali innovatsion kompaniyalar yangi turdagi mahsulot va
xizmatlarni ishlab chigaruvchi korxonalar sonining ko‘payishi, yangi ish o'rinlarining yaratilishi, davlat budjeti
soliq daromadlarining ortishi, hududlar jozibadorligining ortishi, yuqori ilmtalab sohalarning vujudga kelishi va
rivojlanishi, akademik tadbirkorlikning rivojlanishi orqali tijoratlashtirish va texnologiyalar transferi uchun jozi-
bador kanaldir.

Innovatsiyalarni rag‘batlantirishning ushbu shakli istigbollarini tushungan holda, Respublikamiz hukumati
innovatsion tadbirkorlikni rivojlantirish va qo‘llab-quvvatlash, aynigsa, yangi texnologiyalar, ilmiy ishlanmalar va
yuqori texnologiyali ishlab chigarishlarni yaratish sohasida faol choralar ko‘rmoqgda.

Bunday turdagi innovatsion kompaniyalarni yaratish manbalaridan biri ularni g‘oyalar, ilmiy ishlanmalar
va texnologiyalarning bevosita yetkazib beruvchisi bo‘lgan ilmiy va ta’lim muassasalari negizida tashkil etish
hisoblanadi.

O'zbekiston Respublikasining “lim-fan va ilmiy faoliyat to‘g‘risida’gi Qonunining 22-“lim-fan va ishlab
chigarishning uzviy bog'ligligi” da ilm-fan va ishlab chigarishning uzviy bog‘ligligi quyidagilar orqgali ta’minlanishi
belgilangan®:

e innovatsion mahsulotlar va xizmatlarni yaratish hamda qo‘llash uchun qulay muhitni shakllantirish;
e innovatsiyalarni joriy etishdan manfaatdorlikning tashkiliy-huquqiy tizimini takomillashtirib borish;

o tadbirkorlik subyektlari huzurida tegishli yo‘nalishlarda ilmiy tashkilotlarning faoliyatini yo‘lga qo‘yish,
ilmiy faoliyat yuritayotgan xorijiy hamkorlar bilan izchil va samarali hamkorlikni yo‘lga qo‘yish;

Qaxxorov A.J.. “Igtisodiyot va innovatsion texnologiyalar” ilmiy elektron jurnali Ne6, noyabr-dekabr, 2015-yil. www.igtisodiyot.uz
Yo‘ldoshev N.Q., Mirsaidova Sh.A., Goldman Y.D. Innovatsion menejment. Darslik. —T.; TDIU. 2011. 6-b.

Cooke lan, Mayers P. Introduction to Innovation and Technology TransferBoston: Artech House, Inc., 1996.

Dodgson M. The management of technological innovation: An international and strategic approach. — Oxford University Press, 2000.
O‘zbekiston Respublikasining Qonuni. lim-fan va ilmiy faoliyat to‘g'risida, 22-modda. 29.10.2019-y. O'RQ-576-son.

DU WN

https://yashil-igtisodiyot-taraqqiyot.uz  [&¥A|




| YASHIL IQTISODIYOT VA TARAQQIYOT 2024-yil, iyun. Ne 6-son.

e ishlab chigarish tarmoglari va tadbirkorlik subyektlaridan innovatsion mahsulotlar va xizmatlarga buyurt-
malar olish;

e innovatsion infratuzilmani (texnologiya parklari, texnologiyalarni targatish (texnologiyalar transferi)
markazlari, innovatsion klasterlar, venchur jamg‘armalari, biznes-inkubatorlar va boshqalarni) rivojlant-
irish;

e xususiy ilmiy tashkilotlar faoliyatini yo‘lga qo‘yish;

e innovatsion tadbirkorlikni go‘llab-quvvatlash;

e soliq imtiyozlarini gqo‘llash.

Oliy ta’lim muassasalari gonunchilikda belgilangan tartibda ilmiy faoliyat natijalarini tijoratlashtirish bilan
shug‘ullanuvchi tashkilotlar, ilmiy asbob-uskunalardan jamoaviy foydalanish markazlari va boshga tashkilotlarni
ta’sis etish, shuningdek noyob ilmiy obyektlarni tashkil etish huqugiga egadir’.

Qonunchilikda limiy va ilmiy-texnikaviy faoliyat natijalarini tijoratlashtirishning asosiy usullari sifatida quy-
idagilar belgilab berilgan?:

limiy va ilmiy-texnikaviy faoliyat natijalaridan foydalangan holda tovarlarni (bajarilgan ishlarni, ko‘rsatilgan
xizmatlarni) realizatsiya qgilish yoki ushbu natijalardan o‘z ehtiyojlari uchun foydalanish;

Tijorat tashkilotlarini tashkil etish, bunda ularning ta’sischilaridan biri ustav fondiga o'z hissa sifatida intel-
lektual mulk obyekti yoki tayyor texnologiyani kiritgan muassassa (yoki ixtisoslashtirilgan affillangan tashkilot)
hisoblanadi;

Intellektual mulk obyektlariga bo‘lgan mulk huquglarini uchinchi shaxslarga o‘tkazish va mazkur obyek-
tlardan foydalanish huquqini litsenziya shartnomalarini tuzish orqali, shu jumladan, ularni keyinchalik ushbu
huquglar oluvchisi tomonidan tijoratlashtirish sharti bilan berish.

Suningdek, oliy ta’'lim muassasalarida ilmiy-tadqiqot ishlari natijadorligini oshirish, yoshlarni ilmiy faoliyatga
keng jalb etish, ilm-fanning innovatsion infratuzilmasini shakllantirish bo‘yicha budjetdan tashqari mablag‘lar
hisobiga startap loyihalari asosida tijoratlashtirish salohiyati yuqgori bo‘lgan yangi mahsulotlar va texnika-tex-
nologiyalarni yaratish orqgali oliy ta’lim muassasalari huzurida ilmiy-tadqgigot natijalarini amaliyotga joriy etish
bilan shug‘ullanuvchi “spin-off’ va “spin-out” korxonalarini tashkil etish, akademik tadbirkorlikni rivojlantirish
bo‘yicha tadbirlar eng muhim yo‘nalishlardan biri sifatida belgilab berilgan®.

Mazkur tadbirlardan asosiy magsad oliy o‘quv yurtlari va ilmiy-tadgiqot institutlari goshida shunchaki korx-
onalar tashkil etish emas, balki ragobatbardosh mahsulot ishlab chigaradigan va daromad keltiradigan korxo-
nalarni tashkil etishdan iboratdir. Buning uchun innovatsion kompaniyalarni tashkil etishning ishchi, universal
va samarali sxemalarini yaratish kerak.

Spin-off kompaniyalar - yangi mahsulot yoki texnologiyani mustaqil ravishda ishlab chigish, o‘zlashtirish va
bozorga joriy etish magsadida bosh kompaniyadan ajratilgan avlod kompaniyalari hisoblanadi. Bunday kom-
paniyalar asosiy tashkilotini tark etgan xodimlar tomonidan tashkil etilgan kompaniya bo‘lsada, u asosiy tash-
kilot bilan kuchsiz alogalarni saglab turadi®.

Spin-off kompaniyalari bir magsad - ilmiy tadqgiqot faoliyati obyektini bozorga chigarish uchun bosh kom-
paniya tomonidan yaratilgan texnologiya yoki rivojlanish bazasiga asoslanadi.

Spin-off kompaniyalarni tashkil etishning ikkala modeli ham yaratilayotgan kompaniyaga sarmoya Kkiritish
uchun aktsiyadorlar mexanizmiga asoslanadi. Ta’sischi kompaniya yangi tashkil etilgan korxonada ulushning
nazorat paketiga ega bo‘lib, agar yangi kompaniya muvaffagiyatli bo‘lsa, kompaniyani o'z tarkibiga qayta kirit-
ishi yoki uni foyda bilan sotishi mumkin. Shu bilan birga, “spin-off” modeli bo‘yicha tashkil etiigan kompaniya
korxona (ilmiy tashkilot) dan ajratiladi. Bosh kompaniyaning ayirma korxona ustidan boshgaruv nazoratini
yo‘gotgan holda sho‘ba korxonaga aylanadi.

Spin-out kompaniyalari spin-Off kompaniyalarni tashkil etish modeli bilan juda ko'p o‘xshashliklarga ega.
Spin-out kompaniyalari yangi mahsulot yoki texnologiyani mustaqil ravishda ishlab chigish, o‘zlashtirish va
bozorga joriy etish magsadida bosh kompaniyadan ajralgan avlod kompaniyalaridir. Ular asosiy tashkiloti bilan
to‘g‘ridan-to‘g‘ri alogasi bo‘Imagan kompaniya bo'lib, yangi kompaniyani tashkil etishni tanlash ish beruvchi
emas, balki xodimlar tomonidan amalga oshiriladi™.

7 O‘zbekiston Respublikasining Qonuni. lim-fan va ilmiy faoliyat to‘g‘risida, 17-modda. 29.10.2019-yil O'RQ-576-son.

8 O‘zbekiston Respublikasi Prezidentining PQ-3855-sonli “limiy va ilmiy-texnikaviy faoliyat natijalarini tijoratlashtirish samaradorligini
oshirish bo‘yicha go‘shimcha chora-tadbirlar to'g‘risida”gi qarori(14.07.2018-y.).

9 O‘zbekiston Respublikasi Prezidentining Farmoni. “O‘zbekiston Respublikasi Oliy ta’lim tizimini 2030-yilgacha rivojlantirish konsepsi-
yasini tasdiglash to‘g‘risida” (08.10.2019 yil PF-5847-son).

10  https://www.researchgate.net/publication/286284409_Defining_university_spin-offs#pf3 - (elktron resurs — murojaat vaqti —
17.04.2024

11 https://www.researchgate.net/publication/286284409_Defining_university_spin-offs#pf3 - (elktron resurs — murojaat vaqti —
17.04.2024

Bunday kompaniyalarni tashkil etishning afzalligi - to‘g‘ridan-to‘g‘ri moliyaviy yordam, bosh kompaniyaga
imtiyozli shartlarda binolar va maxsus jihozlar berish orgali dastlabki bosqichlarda ajralib chigadigan kompani-
yalar faoliyatini qo‘llab-quvvatlash imkoniyatidir. Spin kompaniyalari ilmiy-tadqgiqot ishlari bilan faol shug‘ulla-
nadigan va ilmiy tadqigotlar natijalarini bozorga chiqarishni xohlovchi korporativ tuzilmalar asosida ham, uni-
versitetlar, ilmiy-tadqgiqot institutlari, iimiy tashkilotlarning ilmiy tuzilmalari negizida ham tashkil etilishi mumkin.

Spin korxonalari faoliyatining muhim natijalari ilmiy faoliyat natijalarini tijoratlashtirish, bosh kompaniyaning
budjetiga go‘shimcha daromad olish, shuningdek, bosh kompaniyaning innovatsion faolligini kuchaytirishdir.
Oxirgi holat innovatsion faoliyatini rivojlantirishga intilayotgan universitetlar va ilmiy tashkilotlar uchun aynigsa
muhimdir.

XULOSA VA TAKLIFLAR

Yugoridagi fikrlarni umumlashtirib shuni aytish mumekinki, innovatsion firmalarni tashkil etishda spin mod-
ellaridan foydalanish xo‘jalik yurituvchi subyektlar, xususan, o'z ilmiy faoliyati natijalarini tijoratlashtirishga
intilayotgan oliy o‘quv yurtlari va ilmiy-tadgiqot tashkilotlarining innovatsion faoliyatini faollashtirishga yordam
beradi.

Spin-off va spin-out kompaniyalar tomonidan taqdim etiladigan imtiyozlar tufayli universitetlar va ilmiy
tashkilotlar bunday kompaniyalar faoliyatidan ijobiy igtisodiy, ijtimoiy va innovatsion samara oladi, innovatsion
firmalarni tashkil etishning samarali ishlaydigan modellari alohida xo‘jalik yurituvchi subyektlar va umuman
mintaqgalarning iqtisodiy va innovatsion rivojlanish darajasini sezilarli darajada oshishi uchun xizmat giladi.

—_

